
 బమ్మెర పోతరాజు





          

          ఘనత నుచితాసనంబుల నునిచి వేడ్క

          వినయనయవాక్యములచేత నెనయఁ బలికె


ఈ పద్యమును బట్టి పోతనయు నాతనిసంతతివారును పరమశైవులని స్పష్ట మగుచున్నది.గోలకొండదేశములో వాడుకలో నున్న యీ క్రింది పాట యీ యంశమును మఱంత స్థిరపఱచుచున్నది.


         "పాలకుర్తినిలయా సోమలింగా పాదములకు శరణు ||"

          వురవుగ బమ్మెరపోతరాజుకు మీరు కోరిస వరములు

          కృపచేసినా రఁట “పాలకుర్తినిలయా" & .


దాక్షాయణీపరిణయకృతిక ర్తలు తమ గ్రంథములోఁ గవిస్తుతి నిట్లు చేసి యున్నారు.


  చ. నెరి గుఱిగల్గు నన్నయమనీషినిఁ దిక్కన శంభుదాసునిన్ 

      బరువడి మత్పితామహుని బమ్మెరపోతన భాస్కరాహ్వయున్

      వరకవిసార్వభౌముని నవారితభక్తి నుతింతు మెప్పుడున్

      గురుకరుణాఢ్యు లంధ్రకవికుంజరులం దగ భూతి శోభిలన్


పయి పద్యములోఁ గవులు బమ్మెర పోతనామాత్యునిఁ దమ పితామహుడని చెప్పుకొన్నను నాశ్వాసాంతగద్యములనుబట్టి యతఁడు ప్రపితామహుఁడయినట్టు తెలియవచ్చుచున్నది.


 "ఇది శ్రీమద్భవానీశంకరపర్వతాలగురుప్రసాదాసాదితసారస్వత బమ్మెరకుల పవిత్ర కౌండిన్యమునిగోత్ర పోతయామాత్యపౌత్ర మల్లయామాత్య పుత్ర సంస్కృతాంధ్ర భాషాచమత్కారకవితాధురీణతాబుధవిధేయ ప్రౌఢసరస్వతీకవినామధేయువరతనూభవ కేసనక విమల్లనకవి ప్రణీతంబై న దాక్షాయణీ వివాహం బను మహా ప్రబంధంబునందు "


 పయి గద్యమునుబట్టి బమ్మెర పోతనామాత్యుని కుమారుఁడు మల్లయ; మల్లయామాత్యుని కుమారుఁడు ప్రౌఢసరస్వతి; ప్రౌఢసరస్వతికుమారులు కేసనమల్లనలు ఇంత మాత్రము తెలియుటచేత పోతనకాలమును నిర్ణయించుట కాధారము కానరాలేదు, దాక్షాయణీ వివాహకృతిపతియైన మల్లనసోమ

